
Izjava OHR-a na konferenciji
za  medije  međunarodnih
organizacija u Mostaru
Visoki predstavnik u posjeti Mostaru

Povodom  polaganja  zakletve  državnih  službenika  za  Gradsku
upravu Mostara, visoki predstavnik će sutra posjetiti Mostar.

Gradska uprava Mostara je prvo veće tijelo koje se uspostavlja
prema novom zakonu o državnim službenicima, kao profesionalnim
državnim službenicima naimenovanim bez političkog uplitanja.
Ovaj događaj predstavlja ključni korak naprijed u izgradnji
trajnih temelja za budućnost Mostara, te veliki uspjeh za
cijelu zemlju.

Visoki  predstavnik  je  pozvan  da  otvori  taj  događaj   i
prisustvuje ceremoniji polaganja zakletve vise od130 državnih
službenika kao državnih službenika Mostara u

16:00 sati, u četvrtak, 27. 10. 2005.
u zgradi Federalne vlade
Prije sudjelovanja na ceremoniji polaganja prisege/zakletve,
visoki  predstavnik  će  iskoristiti  priliku  da  posjeti  Los
Rosales, Centar za djecu s posebnim potrebama. Posjeta Centru
Los  Rosales  bit  će  otvorena  za  medije.  Dolazak  visokog
predstavnika očekuje se u

 u 15:15 sati, u četvrtak, 27. 10. 2005.
prostorije Los Rosales u Južnom logoru bb
Nakon sastanaka s gradonačelnikom Mostara, Ljubom Bešlićem i
predsjednikom  Gradskog  vijeća  Muratom  Ćorićem,  visoki
predstavnik  će  se  obratiti  medijima

u 16:50 sati, u četvrtak, 27. oktobra 2005.
u zgradi Federalne vlade u Mostaru

Konkurentska prednost BiH ne smije biti tajna za investitore

Glavni  zamjenik  visokog  predstavnika,  Larry  Butler,  jutros
govori  na  konferenciji  o  regionalnom  ulaganju  koju  je  u
Dubrovniku organizirao časopis Euromoney Magazine.

Ambasador Butler naglasit će činjenicu

da su teške i ambiciozne reforme koje je BiH započela u
cilju  postizanja  napretka  oko  priključenja
euroatlantskim  integracijama  namijenjene  ponajprije
pružanju stvarne koristi građanima;
da će one, približavanjem BiH NATO-u i Evropskoj uniji,
učiniti BiH puno privlačnijom destinacijom za ulaganja,
što znači da pružaju bolje šanse za privlačenje više
investicija i otvaranje više radnih mjesta; i
da  one,  stvarnim  unaprjeđenjem  poslovnog  okruženja,
također  pospješuju  izglede  za  ulaganja  i  otvaranje
radnih mjesta.

Sada,  pred  pokretanje  pregovora  o  stabilizaciji  i
pridruživanju, kada se BiH pridružila ostatku regije na putu
ka Evropi, investitori moraju tražiti konkurentsku prednost
kada odlučuju u koju će zemlju jugoistočne Evrope investirati.

“BiH je novo tržište koje obećava i čiji strateški sektori –
uključujući hidroenergiju, šumarstvo i turizam – već privlače
interese  međunarodnih  investitora,”  primjećuje  ambasador
Butler.  “Ovo  je  vrh  ledenog  brijega.  Tijela  nadležna  za
turizam  reklamiraju  zemlju  kao  ‘najbolje  čuvanu  tajnu
jugoistočne Evrope’ – a njen ogromni poslovni potencijal ne
smije biti tajna promućurnim investitorima.”

 

Tranzicija postiže uspjeh: to je njena najbolja odbrana

Ovog jutra OHR objavljuje i Ekonomski bilten za treći kvartal



2005. godine, čije sam kopije donijela.

Centralno  pitanje  kojim  se  pozabavio  posljednji  Bilten  je
aktuelna zamorenost reformom.

Kako ambasador Butler navodi u svom uvodu, ta zamorenost je
potpuno razumljiva. “Nekompetentnost i korupcija u području
ekonomije odgodili su provedbu nekih ključnih reformi u BiH, a
time i korist koju te reforme mogu donijeti – tako da javnost
ima puno muke, ali ne i puno koristi. Jedini iskren odgovor na
to je da se istaknu ostvarene koristi i da one postanu što je
moguće više rasprostranjene. Tranzicija postiže uspjeh. To je
njena  najbolja  odbrana.  Odgovor  na  to  ne  treba  biti
usporavanje nego ubrzavanje provedbe reformi, tako da možemo
postići ono što je planirano, te da građani, sve više i više,
počnu osjećati neku korist od svojih napora i strpljivosti.”

U  Biltenu  se  navode  tri  glavna  zadatka  koji  stoje  pred
vlastima,  od  kojih  se  svaki  treba  provesti  do  kraja  ove
godine. To su:

Donošenje BH Zakona o platama, prema kojem je potrebno
da plate u vladi budu u skladu sa resursima,
Donošenje  BH  Zakona  o  obligacijama  kojim  će  se
modernizirati ambijent za poslovanje, potaknuti ulaganja
i unaprijediti prilike za otvaranje radnih mjesta, te
Provođenje  preporuka  koje  je  dao  Vrhovni  revizor
Republike Srpske kako bi se zaustavila krađa i korupcija
u Šume RS i Elektroprivredi RS.


